Canllawiau ffurflen EPA: Cais am drwydded amgylcheddol – Rhan A amdanoch chi

	Darllenwch drwy’r nodiadau canllaw hyn yn ofalus cyn llenwi’r ffurflenni. 
Bydd y canllawiau hyn yn help ichi lenwi rhan A o’r pecyn ffurflenni cais. Mae’r holl ddogfennau canllaw perthnasol i’w gweld ar ein gwefan. 
Lle’r ydych yn gweld y term ‘cyfeirnod dogfen’ ar y ffurflen, rhowch gyfeirnodau’r dogfennau ac anfonwch y dogfennau gyda’r ffurflen gais ar ôl ichi ei llenwi.

7 Manylion cyswllt

1 Amdanoch chi
Ydych chi’n gwneud cais fel unigolyn, sefydliad o unigolion (e.e. partneriaeth), cwmni neu gorff cyhoeddus?
Ticiwch y blwch sy’n eich disgrifio chi fel ymgeisydd. Os ydych yn gwneud cais fel corff cyhoeddus neu gwmni, rhowch ei enw. Gallwch hefyd roi unrhyw enw masnachu neu enw partneriaeth os ydych yn gwneud cais fel unigolyn neu sefydliad o unigolion.
Mae sefydliad o unigolion yn cynnwys grŵp o unigolion sydd gyda’i gilydd yn dal caniatâd gweithgaredd gollwng dŵr (a arferai gael ei alw’n ganiatâd gollwng).
Wedyn, ewch i adran berthnasol y ffurflen gais - 2, 3, 4 neu 5.
2 Ceisiadau gan unigolyn
Rhowch fanylion pob ymgeisydd. Dim ond i unigolion sydd wedi’u henwi y gallwn ni roi trwyddedau. Wedyn, ewch i adran 6 ar y ffurflen gais.
3 Ceisiadau gan sefydliad o unigolion
Nodwch y math o sefydliad a rhowch unrhyw enw masnachu. Os ydych yn sefydliad o unigolion (er enghraifft, elusen, grŵp o unigolion neu glwb) rhowch fanylion y prif gynrychiolydd. Dim ond i unigolion sydd wedi’u henwi y gallwn ni roi trwyddedau. Ni allwn roi trwydded i bartneriaeth. Mae angen felly i ni gael manylion pob person yn y bartneriaeth. Os yw’r drwydded ar gyfer sawl eiddo, byddai’n help pe baech yn gwneud cais fel cwmni rheoli yn hytrach nag fel nifer fawr o unigolion.
Os oes rhaid, defnyddiwch ddalen ar wahân i roi manylion ymgeiswyr ychwanegol inni a dwedwch wrthym yn y lle sydd wedi’i ddarparu ar y ffurflen beth yw cyfeirnod y ddogfen.
Partneriaethau Atebolrwydd Cyfyngedig – peidiwch â llenwi’r adran hon; rhaid i chi lenwi adran 5. Wedyn, ewch i adran 6 ar y ffurflen gais.

4 Ceisiadau gan gyrff cyhoeddus 
Nodwch y math o gorff cyhoeddus, rhowch ei enw ac enw’r swyddog gweithredol sy’n gyfrifol.
4a 
Math o gorff cyhoeddus – dewiswch o blith byrddau iechyd lleol, byrddau iechyd eraill, awdurdodau unedol, awdurdodau llywodraeth eraill, awdurdod tân, corff cyhoeddus arall. 4c 
Y swyddog gweithredol yw unrhyw berson yn y corff cyhoeddus sydd wedi’i awdurdodi i lofnodi ar ei ran. Wedyn, ewch i adran 6 ar y ffurflen gais.
5 Ceisiadau gan gwmni cofrestredig neu gorff corfforaethol arall 
Rhowch rif cofrestru’r cwmni a’r dyddiad y cafodd eich cwmni ei gofrestru.                           Cyrff corfforaethol heb eu cofrestru 
Os ydych yn gorff corfforaethol sydd heb ei gofrestru, bydd angen ichi roi tystiolaeth inni eich bod yn gorff cyfreithiol a gallwn roi trwydded ichi. 
Wedyn, ewch i adran 6 ar y ffurflen gais.

6 Eich cyfeiriad
Eich prif gyfeiriad (eich swyddfa gofrestredig)
Rhaid i bob ymgeisydd roi hyn. Os ydych yn gwneud cais fel cwmni cyfyngedig, rhowch gyfeiriad y swyddfa gofrestredig.
Os ydych yn gwneud cais fel cwmni, y cyfeiriad ebost y dylech ei roi yw cyfeiriad ysgrifennydd y cwmni gan mai hwn yw’r un a ddefnyddiwn i ebostio copi o’r drwydded ac unrhyw wybodaeth neu hysbysiadau cysylltiedig yn ymwneud â’r drwydded.
Prif gyfeiriad busnes yn y Deyrnas Unedig (os yw’n wahanol i’r uchod)
Dim ond os yw’n wahanol i’ch prif gyfeiriad busnes y mae angen hyn (er enghraifft, cwmnïau sydd wedi’u cofrestru dramor).
Dim ond i unigolion sydd wedi’u henwi y gallwn ni roi trwyddedau. Ni allwn roi trwydded i bartneriaeth. Mae angen felly inni gael manylion pob person yn y bartneriaeth. Os oes rhaid, defnyddiwch ddalen ar wahân i roi manylion ymgeiswyr ychwanegol inni a dwedwch wrthym yn y lle sydd wedi’i ddarparu ar y ffurflen beth yw cyfeirnod y ddogfen.
Wedyn, ewch i adran 7 ar y ffurflen gais.
7 Manylion cyswllt
7a 
Bydd yn help i ni os oes rhywun y gallwn gysylltu ag ef/hi pe bai gennym gwestiynau am eich cais. Dylai’r sawl yr ydych yn ei enwi fod ag awdurdod i weithredu ar eich rhan. Gall fod yn asiant yn hytrach na’r gweithredwr. 
Os yw’r cyswllt gweithredol yn wahanol atebwch gwestiwn 7b ac os yw’r cyswllt bilio/anfonebu yn wahanol rhowch y manylion yn 7c. 
8 Sut mae cysylltu â ni 
Os oes angen help arnoch i lenwi’r ffurflen hon, cysylltwch â’r sawl a’i hanfonodd atoch neu cysylltwch â ni gan ddefnyddio’r manylion isod. 
Ymholiadau cyffredinol: 0300 065 3000  (dydd Llun i ddydd Gwener, 8am tan 6pm) 
Ebost: ymholiadau@cyfoethnaturiolcymru.gov.uk / enquiries@naturalresourceswales.gov.uk

Gwefan: www.cyfoethnaturiolcymru.gov.uk / www.naturalresourceswales.gov.uk

